
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রাম-খেল-তিলক-সিং।
৮১


 এমন সময় কোত্থেকে একটি ছােট্ট মানুষ ঘুট্ ঘু্ট্ করে সেই এসে ঢুক্ল। তার চেহারা এম্নি যে দেখলে না হেসে থাকা যায় না। এক হাত লম্বা মানুষটি, বােগা রােগা হাত পা, মস্ত বড় পেট, আর লম্বা দাড়ি! সে এসে মুদীর মেয়েকে বল্ল,” তুমি এত কাঁদ্ছ কেন? তােমার কি হয়েছে?”

 মুদীর মেয়ে বল্ল, “রাজামশাই আমাকে এই ঘরে বন্ধ করে রেখেছেন, আর বলেছেন যে কাল সকালের মধ্যে এই সব খড় কেটে সােণার সুতা তৈরী করে দিতে না পার্লে আমাকে কেটে ফেল্বেন। খড় থেকে কি কখন সােণা হয়? তাত আমি পার্ব না; কাজেই রাজা আমাকে কেটে ফেল্বেন!”

 সেই বামন এই কথা শুনে বল্ল, “আচ্ছা, যদি আমি এই খড় সােণা ক’রে দিতে পারি, তবে আমাকে কি দেবে?” মেয়েটি বল্ল, “আমার গলার হার দেব।”

 তখন বামন চরকা নিয়ে বস্ল। চরকার ভিতর খড় দিয়ে ঘর্ ঘর্ ক’রে ঘােরায় আর অমনি সেই খড় লম্বা লম্বা সােণার সুতা হ’য়ে বেরিয়ে আসে! এমনি করে দেখ্তে দেখ্তে সে সমস্ত খড়কে সােণা বানিয়ে ফেল্ল। তারপর মুদীর মেয়ের গলার হার নিয়ে চলে গেল।

 পরদিন সকালে রাজা এসে দেখেন সমস্ত খড় সােণা হয়ে গেছে। তা দেখে তিনি বড়ই আশ্চর্য্য হ’লেন আর তখনই অনেক খড় নিয়ে এলেন। সেই খড় গুলােকে আর একটা ঘরে রেখে তিনি মেয়েকে বল্লেন, “এই সব খড় থেকে আবার সােণার সুতা

		 এই পাতা শেষ সম্পাদিত হয়েছে ১৫:২২টার সময়, ৬ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

